
UO'K: 634.25:631.52:632.9
FARG'ONA VILOYATI INTENSIV SHAFTOLI BOG'LARIDA FENOLOGIK
FAZALAR BILAN ZARARLI ORGANIZMLAR RIVOJLANISHINING
O‘ZARO BOG'LIQLIGI

YULDASHEVA GUZAL QAXXOR QIZI
Farg‘ona davlat universiteti katta o‘qituvchisi
Email: mylifeverygood2022 @mail.ru
ORCID ID: 0009-0003-9651-9594

Annotatsiya. Ushbu maqgolada Farg‘ona viloyati intensiv shaftoli bog‘larida navlarning fenologik
fazalari hamda ularning zararli organizmlar (kasallik va zararkunandalar) rivojlanish dinamikasi
bilan o‘zaro bog‘ligligi yoritilgan. 15 ta shaftoli navida olib borilgan monitoring asosida Sharq
mevaho'ri va asosiy kasalliklarning (monilioz, klyasterosporioz, barg bujmayishi) paydo bo‘lish
muddatlari tahlil gilinib, fenofazalarga mos uyg‘unlashgan muhofaza choralari bo‘yicha tavsiyalar
berilgan.

Kalit so‘zlar: shaftoli, nektarin, fenologik faza, Sharq mevaho'ri, klyasterosporioz, monilioz, barg
bujmayishi, intensiv bog’.

AnnoTanus. B f1aHHOM cTaTbe npeAcTaB/ieHbl pe3y/ibTaThl UCCJAEJOBAHUIN 10 B3aUMOCBS3U MEXIY
deHosornueckuMyu ¢$azaMy COpPTOB NEpPCUKA M AUHAMHUKOW pPa3BUTHUS BpPeJHBIX OPraHU3MOB B
YCJIOBUSX UHTEHCUBHBIX caZioB PepraHckoit ob61actu. Ha ocHoBe MOHUTOpUHra 15 copTOB nepcuka
[pOaHa/IM3MpPOBaHbI CPOKU MOSIBJIEHU S BOCTOYHOM MJIOJJ0’KOPKH M OCHOBHBIX 60Jie3Hel (MOHUINO03,
KJISICTEPOCIIOPHO3, KypyaBOCTb JIUCTbEB), a TakKxKe pa3paboTaHbl peKOMeHJALUU IO0
MHTErpUPOBAHHOM 3alllUTE COOTBETCTBEHHO KaXK/J01 peHoornieckou dase.

KioueBble cioBa: MepCcUK, HeKTapuH, ¢eHosioruyeckass ¢asa, BOCTOYHAs IJIOJ0XKOPKa,
KJISICTEPOCIIOPHO03, MOHUJINO03, KYPYaBOCThb JIUCTbEB, UHTEHCUBHBIHN cafl,

Abstract. This article presents the research results on the relationship between the phenological
phases of peach varieties and the development dynamics of harmful organisms in intensive orchards
of the Fergana region. Based on monitoring 15 peach varieties, the timing of the emergence of Oriental
fruit moth and key diseases (brown rot, shot hole, leaf curl) was analyzed, and recommendations for
integrated crop protection tailored to each phenological stage were developed.

Keywords: peach, nectarine, phenological phase, Oriental fruit moth, shot hole, brown rot, peach leaf
curl, intensive orchard.

KIRISH

Bugungi kunda mamlakatimiz gishlogq xo‘jaligida intensiv bog‘dorchilikni
rivojlantirish, mevalarning hosildorligi hamda sifat ko‘rsatkichlarini oshirish
orgali ozig-ovgat xavfsizligini ta’'minlash eng ustuvor vazifalardan biri
hisoblanadi. Ushbu dolzarb masalalar hamda O‘zbekiston Respublikasi Prezidenti
Sh.M.Mirziyoyevning 15.07.2021-yildagi “O‘zbekiston Respublikasi O‘simliklar
karantini va himoyasi agentligini tashkil etish” to‘g‘risidagi PQ-5185-sonli garori
ijrosini ta'minlash maqgsadida "O‘zbekiston Respublikasi O‘'simliklar karantini va
himoyasi agentligi" tashkil etilgan. Intensiv bog‘dorchilikni rivojlantirish va
aholini sifatli meva mahsulotlari bilan ta’'minlashda esa mevachilikning bir qator

klasterlari hamda fermer xo‘jaliklari tomonidan vyaratilayotgan kolleksion
bog‘larda ko‘plab kuzatuvlar, ilmiy-tadqigot ishlari olib borilmoqgda [1].

Farg‘ona viloyati O‘zbekiston Respublikasida danak mevali ekinlar, xususan
shaftoli (Prunus persica) yetishtirish bo‘yicha yetakchi hududlardan biri
hisoblanadi. Biroq, so‘nggi 25-30 yil davomida turli agroekologik omillar vaiglim
o‘zgarishlari ta’sirida shaftolizor maydonlarining sezilarli qisqarishi kuzatildi. Yer
sharida sodir bo‘layotgan global iqlim o‘zgarishlari shaftoli navlarining
vegetatsiya dinamikasiga, fenologik fazalarning o‘tish muddatlariga va oz
navbatida zararli organizmlar (kasallik va zararkunandalar) ning fenologik
kalendardagi targalish davriga bevosita ta’sir ko‘rsatmoqda.

Intensiv shaftoli bog‘larini barpo etish va ularni tegishli navlar bilan boyitib
borishda navlarning iglim omillariga adaptatsiya salohiyati bilan bir gatorda,
fenofazalar davomida noqulay abiotik va biotik omillarga, jumladan
zararkunanda va kasallik qo‘zg‘atuvchilarga chidamliligini baholash muhim
ilmiy-amaliy ahamiyatga ega.

Shaftoli daraxtlari mavsum davomida 26 dan ortiq turdagi zararkunandalar
hamda ko‘plab zamburug'li, bakterial va virusli kasalliklar bilan zararlanishi
mumkin. Zararli organizmlarning rivojlanish sikli 0‘simlikning muayyan
fenologik fazalari (kurtaklarning bo‘rtishi va yozilishi, gullash, meva tugilishi,
pishib yetilishi) bilan uzviy bog‘liq bo‘lib, o‘simlik fenofazalari va zararli
manbalarning faollashish muddatlari o‘rtasidagi o‘zaro bogliglikni aniqglash
muhofaza tadbirlarining muddatlarini to‘g‘ri belgilashga xizmat qiladi.

TADQIQOT USLUBI

Tadqgigotlar 2022-2024 vyillarda Akademik M.Mirzayev nomidagi
bog‘dorchilik, uzumchilik va vinochilik ilmiy-tadgiqot instituti Farg‘ona ilmiy-
tajriba stansiyasining to‘liq hosilga kirgan kolleksion va intensiv shaftoli
bog‘larida olib borildi. Daraxtlarning joylashish sxemasi 4x3 m [4].

Tadqigot obyekti sifatida oddiy shaftolining 3 ta botanik guruhiga mansub
15 ta navi o‘rganildi:

1. Nektarinlar guruhi: Lola (nazorat), Nektarin tashkentskiy, Lyuchak ranniy,
Muyassar, Zarg‘aldoq, Fantaziya, Oq luchchak, Anjir Donat.

2. Haqiqiy shaftolilar guruhi: Chempion (nazorat), Elberta, Start, Sharq,
Zolotaya Moskva, Frost (Frost).

3. Perjirlar (anjirsimon) guruhi: Injirniy noviy.

Tadgiqot davomida kurtaklarning bo‘rtishi va yozilishi, gullashning
boshlanishi va tugashi, mevaning shakllanishi va pishib yetilishi kabi fenologik
fazalar kuzatildi. Zararli organizmlarning tarqalishi, zararlash darajasi va hayot
sikli USAID Agrobiznesni rivojlantirish loyihasi metodologiyasi hamda umumiy
gabul gilingan entomologik va fitopatologik kuzatuv usullari asosida
baholandi[3]. Ushbu tadgiqgotlar X.Ch. Buriev va boshqgalar tavsiya etgan usullar
bo‘yicha bajarildi [2].

TADQIQOT NATIALARI VA ULARNING MUHOKAMASI

1. Shaftoli navlarida fenologik fazalarning o‘tish dinamikasi.

Tadgiqot natijalari shuni ko‘rsatdiki, 2022-2024 yillar oralig‘ida shaftolining
barcha o‘rganilgan navlarida kurtaklarning bo‘rta boshlanishi fevral oyining oxiri
(24-28 fevral) va mart oyining birinchi o'n kunligiga, gullash esa asosan mart
oyining ikkinchi va uchunchi o‘n kunliklariga to‘g‘ri keldi.

Gullash fazasining davomiyligi nektarinlar guruhida 6-10 kunni, haqiqiy
shaftolilarda 6-12 kunni va perjirlar guruhida (Injirniy noviy) 11 kunni tashkil
etdi. Mevalarning shakllanish davri eng gisga navlarda 75-79 kunni (Sharq,
Lyuchak ranniy), eng uzun navlarda esa 122-123 kunni (Muyassar, Frost) tashkil
etdi.

Mevalarning terimbop pishib yetilish muddatiga ko‘ra navlar juda ertapishar
(Zarg‘aldoq), ertapishar (Lyuchak ranniy, Oqg luchchak, Nektarin tashkentskiy,
Sharq), o‘rtapishar (Lola, Chempion, Zolotaya Moskva, Injirniy noviy) va
kechpishar (Muyassar, Fantaziya, Anjir Donat, Elberta, Start, Frost) guruhlariga
ajratildi.

2. Fenologik fazalar va zararli organizmlar rivojlanishining o‘zaro bog‘ligligi.

Fenologik kuzatuvlar va fitopatologik monitoring natijalari asosida shaftoli
daraxtida fenologik bosqichlar bo‘yicha zararli organizmlarning rivojlanish kritik
(xavfli) davrlari aniglandi:

1-bosgich: Kurtaklarning bo‘rtishi va yozilish davri (Fevral oxiri — Mart
boshlari). Zararli organizmlar faolligi: Bu davrda tinim davridan chigayotgan
o‘simlikda barg bujmayishi (Taphrina deformans), klyasterosporioz
(Wilsonomyces carpophilus), bakterial rak (Pseudomonas syringae) va sitosporoz
kabi kasallik qo‘zg‘atuvchilarining sporalari faollashadi. Zararkunandalardan
Yevropa galin kanasi, unsimon kurt va galgondorlarning gishlayotgan bosqgichlari
uyg‘onadi.

A — rasm. Shaftolining barg bujmayishi B — rasm. Sharq mevaxo‘ri kasalligi

Biologik bog‘liglik: Iglimning nam va salqin kelishi (fevral oxiri — mart boshi)
kurtaklari erta bo‘rtadigan Zarg‘aldoq, Lola, Sharq navlarida Taphrina deformans
va Pseudomonas syringae bilan zararlanish xavfini oshiradi.

2-bosgich: Gullash davri (Martning ikkinchi yarmi — Aprel boshlari). Zararli
organizmlar faolligi: Gullash davri (20-31 mart) jigarrang chirish - monilioz

i}

(Monilinia fructicola) kasalligining targalishi uchun eng kritik davr hisoblanadi.
Shuningdek, tripslar va kulrang gubbali uzunburun gullarga zarar yetkazadi.
Aprel oyi boshlanishi bilan Sharqg mevaxo‘ri (Grapholitha molesta)ning birinchi
avlod kapalatlari uchishni boshlaydi.

Biologik bog‘liglik: Gullash davomiyligi uzun (10-12 kun) bo‘lgan Lola,
Chempion, Sharq va Injirniy noviy navlarida, aynigsa gullash vagtida me’yordan
ortiq yog‘ingarchilik kuzatilganda, monilioz va bakterial dog‘lanish (Xanthomonas
campestris) bilan zararlanish ehtimoli yuqgori bo‘ladi.

3-bosqgich: Meva tugilishi va shakllanish davri (Aprel — lyun). Zararli
organizmlar faolligi: Aprel-may oylarida Sharg mevaxo‘rining 1-avlod
lichinkalari yosh novdalarni kemirib kiradi va daraxt o‘sishini to‘xtatadi. May—
Ilyun oylarida un shudringi (Podosphaera leucotricha), parsha (Cladosporium
carpophilum), zang (Tranzschelia discolor) hamda o‘simlik bitlari (shiralar,
jumladan OIxo‘ri virusini (PPV) tashuvchi omillar) rivojlanadi.

Biologik bog‘liglik: Yosh novdalarning jadal o‘sishi davrida Sharq
mevaxo‘rining 1-avlodi asosan novda uchini kemiradi. Meva to‘lishish davri qisqa
bo‘lgan ertapishar navlar (Lyuchak ranniy, Sharq) meva zang va parsha bilan
minimal darajada zararlansa-da, Sharq mevaxo‘rining dastlabki avlodlari
hujumiga uchraydi.

4-bosgich: Meva pishishi va terim davri (lyun oxiri — Avgust). Zararli
organizmlar faolligi: lyun-avgust oylarida Sharg mevaxo‘rining 2-, 3- va
4-avlodlari yosh novdalardan meva ichiga kirib oziglanishni boshlaydi. Ushbu
davrda o‘rgamchak kana (qgizilcha) hamda meva chirish kasalliklari avj oladi.

Biologik bog'liglik: Meva shakllanishi va pishib yetilishi uzoq davom etadigan
kechpishar Muyassar (122 kun), Anjir Donat (115 kun), Fantaziya (110 kun) va
Frost (123 kun) navlari Sharg mevaxo‘rining 3-4 avlodlari tomonidan kuchli
zararlanadi. Chunki ushbu navlarda mevaning daraxtda golish vaqti uzoq bo‘lib,
zararkunandaning bir nechta avlodi ketma-ket mevani kemirishiga imkon
yaratadi.

Farg‘ona viloyati sharoitida shaftoli navlarining vegetatsiya davri va
fenologik fazalarining o‘tishi igqlimning mavsumiy o‘zgarishlariga juda sezgir
ekanligi aniglandi [5,6].

Tadqigot natijalari shuni ko‘rsatmoqdaki, shaftoli daraxtlarini zararli
organizmlardan muhofaza qilish tizimini tagvim kunlariga emas, balki
o‘simlikning fenofazalariga va zararkunandaning bioekologik sikliga asoslanib
tuzish zarur.

Masalan, Sharq mevaxo‘ri (Grapholitha molesta) bir mavsumda 4-6 tagacha
avlod beradi. Ertapishar navlarda (Zarg‘aldoq, Lyuchak ranniy)
zararkunandaning faqat 1-2-avlodlari zarar yetkazishga ulgursa, kechpishar
navlarda (Muyassar, Frost) 3-, 4- va keyingi avlodlar meva ichiga kirib, hosilga
jiddiy ziyon yetkazadi. Shu sababli, kechpishar navlarda iyun—avgust oylarida
feramon tuzoglar (biofiks) ko‘rsatkichiga asosan qo‘shimcha ishlov berish talab
etiladi.

Kasalliklarga kelsak, kurtaklarning bo‘rtish davrida berilgan profilaktik
ishlov berish (Bordo suyuqligi) barg bujmayishi (Taphrina deformans) va
klyasterosporioz xavfini 80-90% ga kamaytiradi.

XULOSA

Farg‘ona viloyati sharoitida shaftoli navlarining kurtak bo‘rtishi
24-28 fevral, gullashi 19-25 mart kunlariga to‘g'ri kelib, mevalarning yetilish
muddatiga ko‘ra navlar juda ertapishardan kechpishargacha bo‘lgan guruhlarni
tashkil etadi.

Shaftoli navlarining fenologik fazalari zararli organizmlarning paydo bo‘lishi
va ko‘payishi bilan uzviy bog‘liq. Kurtak bo‘rtishi davrida zamburug'li va bakterial
kasalliklar, gullashdan so‘'ng esa Sharq mevaxo‘ri va so‘ruvchi zararkunandalar
asosiy xavf hisoblanadi.

Intensiv bog‘larda ertapishar navlarni yetishtirish Sharq mevaxo‘rining
keyingi avlodlari zararidan “qochish” imkonini beradi. Kechpishar navlarda
(Muyassar, Frost, Anjir Donat) esa meva shakllanishi davri uzoq (110-123 kun)
bo‘lganligi sababli, fenofazaga asoslangan kimyoviy va biologik (feramon
dispenserlar) himoya tizimini muntazam qo‘llash tavsiya etiladi.

